
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta tal-11 ta' Gunju, 2015
Citazzjoni Numru. 665/2006

Audrey MURPHY gja Audrey Delia Murphy
VS

Mark Anthony DELIA

[I-Qorti:

Rat ir-Rikors Manhluf imressaq fid-19 ta’ Lulju, 2006, li bih u ghar-
ragunijiet hemm imsemmija, l-attri¢i talbet li din [-Qorti (i) issib i I-
imharrek ghandu jroddilha lura I-flejjes Ii hija kienet harget ghax-xiri fuq
ismu tal-fond numru dsatax (19), Triq il-Kbira, Naxxar, li kellu jservi bhala
d-dar taz-zwieg taghhom, liema kontribuzzjoni l-istess imharrek kien
ammetta li hija kienet ghamlet, ghalkemm fammont izghar minn dak li

attwalment kienet tat; (ii) tillikwida, jekk mehtieg billi tahtar perit ghal dan
il-ghan, l-ammonti li hija kienet tabilhnaqq harget biex inxtara l-imsemmi
post; u (iii) tikkundanna lill-imharrek ihallasha s-somma hekk likwidata
flimkien mal-imghaxijiet kollha sad-data tal-hlas effettiv. Talbet ukoll |-
ispejjez;

Rat id-degriet taghha tal-21 ta’ Lulju, 2006, li bih ordnat in-notifika lill-
imharrek u tat direttivi lill-attrici ghat-tressiq tal-provi min-naha taghha;

Rat it-Twegiba Mahlufa mressqa mill-imharrek fil-21 ta’ Awwissu, 2006, li
biha laga’ ghall-azzjoni attri¢i billi, b’mod preliminari, qal li l-azzjoni
mibdija mill-attrici ma tistax triegi ghaliex ladarba r-relazzjonijiet
patrimonjali ta’ bejniethom kienu regolati bis-sistema tal-komunjoni tal-
akkwisti, ma tistax tintalab il-likwidazzjoni ta’ bi¢¢a biss minn dak il-gid
tal-komunjoni, bhalma l|-azzjoni attri¢i tippretendi |i ghandu jsir. Fil-
mertu, laga’ billi qal Ii kull kreditu li jista’ jkun hemm bejn il-mizzewgin
jista’ jkun likwidat biss meta I-gid kollu tal-komunjoni tal-akkwisti jkun
likwidat, wara i jittiehed b’qgies ukoll xi dejn reciproku li jista’ jkun hemm
bejniethom u wkoll xi ¢irkostanza li minhabba fiha xi wahda mill-partijiet
mizzewdin tista’ titlef il-jedd b’dekadenza. Huwa jixli lil martu I-attrici
b’ragunijiet ta’ adulterju fil-konfront tieghu li, minhabba fiha, jghid li tilfet
kull jedd li tiehu kull jedd ghan-nofs tal-akkwisti li setghu saru Il-aktar bil-
hidma tieghu skond I-artikolu 48 tal-Kodici Civili;

Rat id-degriet taghha tal-14 ta’ Lulju, 20062, li bih u ghar-ragunijiet hemm
imfissra, cahdet it-talba maghmula mill-kumpannija mharrka fit-8 ta’
Gunju, 2006, biex jissejhu fil-kawza Toncam Properties Limited u
Anthony Camilleri;

Rat il-provi dokumentali u x-xhieda mressqa mill-attur bil-mezz tal-
affidavit;

Rat id-degriet taghha tas-6 ta’ Dicembru, 2006°, fil-Procedura ta’ Qabel
is-Smigh tal-Process (“pre-trial”) li bih hatret lill-Avukat Maria Dolores
Gauci biex tisma’ x-xhieda tal-partijiet;

Rat ix-xhieda mismugha mill-Assistant Gudizzjarju;

Rat id-dikjarazzjoni maghmula mill-avukati difensuri tal-partijiet waqt is-
seduta tal-15 ta’ Gunju, 2007%, li biha l-avukati tal-partijiet gablu li ma

! Pagg. 4 — 5 tal-process
%2 Pagg. 62 — 3 tal-process
% Pag. 84 tal-process

* Pag. 234 tal-process

kellhomx provi ohrajn xiressqu u ftiehmu Zmien biex iressqu s-
sottomissjonijiet taghhom bil-miktub;

Rat id-degriet taghha tat-18 ta’ Gunju, 2007°, li bih gieghdet il-kawza
ghas-smigh wara li nghalaq l-istadju tal-Pro¢edura Qabel is-Smigh;

Rat ig—Nota ta’ Sottomissjonijiet imressqa mill-attrici fil-25 ta’ Settembru,
20077

Rat in-Nota ta’ Sottomissjonijiet imressga mill-imharrek fis-6 ta’
Novembru, 2007, bi twegiba ghal dik tal-attrici;

Semghet it-trattazzjoni ulterjuri tal-avukati tal-partijiet;
Rat I-atti kollha tal-kawza;

Rat id-degrieti taghha li bihom halliet il-kawza ghas-sentenza,;

Ikkunsidrat:

llli din hija azzjoni ghal hlas lura ta’ flus mahruga biex inkiseb post fisem
wahda mill-partijiet u li kellu jservi bhala d-dar taz-zwieg taghhom. L-
attrici trid li, ladarba z-zwieg inhall u d-dar inbieghet, I-imharrek iroddilha
I-flejjes li hija tghid li kienet harget ghax-xiri tal-imsemmija dar, liema
nfieq hija tghid li I-imharrek kien gharaf li sar minnha u ghal dak il-ghan;

llli, min-naha tieghu, I-imharrek laga’ ghal din I-azzjoni billi, b’mod
preliminari, qal li l-azzjoni mibdija mill-attrici ma tistax triegi ghaliex
ladarba r-relazzjonijiet patrimonjali ta’ bejniethom kienu regolati bis-
sistema tal-komunjoni tal-akkwisti, ma tistax tintalab il-likwidazzjoni ta’
bicta biss minn dak il-gid tal-komunjoni, bhalma I-azzjoni attrici
tippretendi li ghandu jsir. Fil-mertu, laga’ billi qal li kull kreditu li jista’
jkun hemm bejn il-mizzewgin jista’ jkun likwidat biss meta I-gid kollu tal-
komunjoni tal-akkwisti jkun likwidat, wara li jittiehed b’gies ukoll xi dejn
reCiproku li jista’® jkun hemm bejniethom u wkoll xi ¢irkostanza i
minhabba fiha xi wahda mill-partijiet mizzewgin tista’ titlef il-jedd
b’dekadenza. Huwa jixli lil martu l|-attrici b’adulterju fil-konfront tieghu i,

® Pag. 242 — 3 tal-process
® Pagg. 237 sa 241 tal-process
" Pagg. 247 sa 251 tal-process

minhabba fih, jghid i tilfet kull jedd li tiehu sehemha min-nofs tal-akkwisti
li setghu saru |-aktar bil-hidma tieghu skond I-artikolu 48 tal-Kodici Civili;

i mill-fatti li jirrizultaw mill-atti tal-kawza johrog li I-attri¢i izzewget lill-
imharrek fit-8 ta’Ottubru tal-1999, wara zmien ta’ gherusija li bdiet fxi
zmien matul 1-1995. L-attri¢i hija Irlandiza. Meta I-attri¢i nizlet fMalta,
marret toqghod mal-imharrek fid-dar mal-genituri tieghu. FI-1996 huma
bdew ifittxu post biex ikun id-dar taz-zwieg taghhom u sehhilhom isibu
wiehed li ghogobhom u talbu lil bank kummercjali biex jaghtihom self
halli jkunu jistghu jixtruh;

lIli minhabba li |-attri¢i kienet barranija, hareg li I-boll fuq ix-xiri tal-post
kien se’ jkun oghla milli kieku hija kienet Maltija. Ghalkemm kontra
galbha, l-attri¢i tghid® li, minhabba f'hekk, gablet li I-post jinxtara fuq isem
l-imharrek wahdu, biex b’dak li jiffrankaw mill-hlas tal-boll ikun jista’
jintuza ahjar ghall-armar tad-dar. Min-naha tieghu®, l-imharrek jghid li d-
decizjoni dwar ix-xiri ta’ dar kienet tieghu wahdu ghaliex ma riedx jibga’
joqghod mal-genituri tieghu tant sagaf wiehed. Jghid li I-post fittxu hu u
sabu hu u gataghha li jixtrih minkejja li l-attrici ma ghogobhiex. Huwa
jishaq li t-talba ghas-self minn bank ressagha wahdu u li bejnu u I-attrici
ma kien hemm qatt xi sura ta’ ftehim li I-prezz tax-xiri u |-hlas tas-self
jerfghuh hu u l-attri¢i, izda kellu jsir kollox minnu wahdu'’;

llli l-imharrek (li ghalih fuq l-att deher missieru) xtara d-dar minghand
wahda Mary Attard bis-sahha ta’ kuntratt tat-18 ta’ Settembru, 1996,
ghall-prezz ta’ sitta u ghoxrin elf u hames mitt Lira Maltija (Lm 26,500)",
li minnha s-somma ta’ wiehed u ghoxrin elf u mitejn Lira Maltijja (Lm
21,200) kienu self li sar fuq I-istess att minn bank lokali, filwaqt li I-bilan¢
jinghad li thallas mix-xerrej fuq I-istess att;

[lli [-attri¢i bdiet thallas is-somma ta’ mija u hamsa u ghoxrin Lira Maltija
(Lm 125)" kull xahar mill-kont bankarju taghha u jidhol fil-kont bankarju
taghhom it-tnejn gabel ma jsir il-hlas lill-bank i silef il-flus lill-imharrek
wahdu'®. Hija tghid li dan il-hlas beda jsir sa minn Awwissu tal-1996 u
ssokta sa Marzu tal-2002, meta I-partijiet infirdu. Minhabba li nqalghu
problemi fiz-zwieg taghhom, Il-attrici kienet halliet il-post tan-Naxxar
ghall-habta ta’ Awwissu tal-2001;

8 Affidavit taghha Dok “AM6”, fpagg. 78 — 9 tal-process
ioAffidavit tieghu 14.4.2007, fpag. 210 tal-pro¢ess
Ibid.
" Dok “LS”, fpagg. 179 sa 184 tal-process
12 j jgibu €61,728.40 fi flus tal-lum
31 jgibu € 291.17 fi flus tal-lum
4 Xhieda tal-attrici fil-kontro-ezami 12.3.2007, fpag. 188 tal-process

lli z-zwieq tal-partijiet kien annullat fit-30 ta’ Marzu, 2004™ u I-imharrek
biegh id-dar f'xi zmien matul dik I-istess sena;

i fid-19 ta’ Lulju, 2006, I-attrici fethet din il-kawza;

lIli ghal dak li jirrigwarda I-konsiderazzjonijiet ta’ xejra legali marbutin
mal-kaz, il-Qorti tqis li l-ewwel hada li jehtied li ssir hi li tara X'inhi n-
natura tal-azzjoni mibdija mill-attri¢i. Dan gieghed jinghad ghaliex minn
dan wiehed ikun f'gaghda li jara kemm is-siwi tal-istess azzjoni u kif ukoll
Is-siwi tal-e¢cezzjonijiet partikolari li tressqu;

lli, fil-qofol taghha, I-azzjoni attrici trid li I-imharrek iroddilha lura flus li
hija tghid li harget biex ghenitu jerfa’ I-hlas tad-dar li kienu marru jghixu
fiha matul iz-zwieg (qgasir) ta’ bejniethom u liema dar inkisbet fug ismu
wahdu.  Min-naha tieghu, |-imharrek ressaq I|-eccezzjonijiet |i I-
pretensjonijiet tal-attrici kienu fin-natura ta’ kreditu bejn mizzewgin u
ghalhekk ma setax jintalab jekk mhux fil-qafas ta’ process ta’
likwidazzjoni u gasma tal-komunjoni tal-akkwisti. Kien biss waqt it-
trattazzjoni ulterjuri tal-ahhar li |-gharef difensur tal-attrici ressaq I-
argument li l-azzjoni attrici kienet imsejsa fuq l-azzjoni tal-arrikkiment
indebitu;

llli biex azzjoni tissejjes fuq il-kawzali tal-arrikkiment mhux misthoqq,
jehtieg li jintwerew elementi partikolari li kemm id-duttirna u kif ukoll il-ligi
jishqu li ghandu jkollha. L-actio de in rem verso illum il-gurnata tinsab
regolata espressament fil-ligi Maltija'®. Hija azzjoni moghtija lil persuna
fdawk il-kazijiet fejn ma tistax titressaq la azzjoni ex contractu®’ jew
langas dik akwiljana mnissla mill-fatt ille¢itu jew sahansitra dik mahsuba
ghar-radd lura tal-hlas indebitu'®. Minhabba fhekk, hija maghrufa li hija
azzjoni sussidjarja u hemm dispozizzjoni specifika tal-ligi li tghid dan®®.
Ghalhekk, din l-azzjoni ma tistax tinbeda jekk mhux wara li I-attur ikun
fittex ghalxejn mod iehor lil min staghna bi hsara tieghu®® jew jekk ma
jintweriex li ma kien hemm l-ebda azzjoni li setghet issir*’. Tista’
titressaq ukoll fejn jintwera li jkun ghalxejn li l-attur I-ewwel jipprova
jmexxi kontra d-debitur tieghu fkaz, per ezempju, li dan ikun falla jew
telaq ghal kollox mill-gurisdizzjoni®*;

!5 Rik. Nru. 740/02RCP

15 Art. 1028A tal-Kap 16

P A. 14.12.1966 fil-kawza fl-ismijiet Grima vs Fava et (Kollez. Vol: L.ii.487)

'8 App. Inf. 26.2.2010 fil-kawza fl-ismijiet Christopher Desira vs Gasan Enterprises Ltd

9 Art. 1028B tal-Kap 16

2 p A 4.3.1955 fil-kawza fl-ismijiet Seychell vs Farrugia (Kollez. Vol: XXXIX.ii.593)

% p A. 10.12.1955 fil-kawza fl-ismijiet Zammit vs Farrugia et (Kollez. Vol: XXXIX.ii.787)

2 p A. GV 26.4.2002 fil-kawza fl-ismijiet Blye Engineering Co. Ltd. vs Stanley Sullivan et

llli I-azzjoni hija wkoll, u minhabba dak |i ghadu kemm inghad, wahda
ekwitativa®®. Kemm hu hekk, il-prinéipju li jmexxi din I-ghamla ta’ azzjoni
huwa dak li mhuwiex xieraq li persuna tistghana bi hsara ta’ haddiehor
(nemo licet locupletari cum aliena iactura)®*. Ghalhekk, il-limiti tal-
azzjoni huma I-gies tal-vantagg li t-terza persuna tkun kisbet minhabba I-
ispejjez minfuga mill-parti attrici, u ghandha I|-mira li terga’ trodd I-
ekwilibriju bejn il-patrimonju ta’ min ikun staghna u dak tal-parti li tkun
ghamlet jew nefget spejjez biex dan ikun sehh®. Billi din I-azzjoni
ghandha |-gherq taghha fl-istitut tal-kwazi-kuntratt, irid jintwera li |-fatt
huwa wiehed leéitu u volontarju u li minnu titnissel obbligazzjoni®®, u |i I-
fatt ma jkunx sehh kontra I-projbizzjoni espressa tal-parti interessata®’;

llli inghad ukoll*® li I-elementi li jsejsu l-azzjoni huma (a) li persuna kisbet
jew geghda tikseb vantagg jew utilita’®® minhabba i xi gid ta’ haddiehor
ghadda ghandha bla ma sar il-hlas ghalih jew b’mod Ii ma saritx xi haga
li kellha ssir u li kienet ir-raguni ghaliex kien inghata dak il-gid*’; (b) it-
tnaqqgis mill-gid tal-parti I-ohra b’titolu lukrattiv; (¢) ir-rabta bejn it-tnaqqis
tal-gid tal-parti I-wahda u z-zieda jew benefi¢¢ju tal-parti |-ohra; (d) in-
nuggas ta’ raguni li tiggustifika I-arrikkiment ta’ parti u I-“ftaqir” tal-parti |-
ohra u (e) li min laga’ ghandu |-haga jew is-servizz staghna b’dik il-haga
jew b’dak is-servizz®';

llli I-Qorti ma jidhrilhiex li I-azzjoni tal-attri¢i hija tabilhaqq wahda de in
rem verso, langas fis-sura taghha ta’ indebitu suggettiv. Jekk fil-hsieb
tal-attrici kien hemm dik il-fehma, |-azzjoni taghha ma tirnexxix. FI-
ewwel lok, ma jistax jinghad li I-hlasijiet li l-attrici ghamlet fil-kont
bankarju komuni kienu tabilhaqq bla kawza gusta, u wisq angas li saru bi
zball min-naha taghha jew b’gerq min-naha tal-imharrek®. Mill-provi
mressqga hareg c¢ar li kien hemm raguni specifika ghaliex kemm |-attrici u
kif ukoll l-imharrek kienu jgieghdu fondi fil-kont bankarju komuni u
x’kienu jaghmlu b’dawk il-fondi. Fit-tieni lok, ma jidhirx li |-attri¢i wettqet
iI-hlasijiet fil-kont kontra r-rieda taghha, ukoll jekk ma ghamiltx dan b’mod
spontanju. F’kaz bhal dan, “l'azione d’indebito arricchimento noe e’
proponibile quando il trasferimento dell'utilita’ economica trovi
giustificazione in un tacito consenso della parte che assume di essere

% Dig. “De Jure Dotium”, fr.6 “Quia bono et aequo conveniat aut lucrari aliquem cum damno alterius, aut damnum sentire per
alterius lucrum”
24 Kumm. 15.9.1989 fil-kawza fl-ismijiet Mattocks et vs McKeon (Kollez. Vol: LXXIILiv.1018)
% pescatore — Ruperto Codice Civile Annotato (7% Ediz. 1978) par 2041, pag. 2008
% Art. 1012 tal-Kap 16
2 Art. 1019 tal-Kap 16
8 Ara, per ezempju, Torrente Manuale di Diritto Privato (9a Edit., 1975) par 387, pag. 634
2 App. Kumm. 5.4.1957 fil-kawza fl-ismijiet CaIIeja vs Zammit Tabona (Kollez. Vol: XLL1.i.631)
% Amos & Walton’s Introduction to French Law (3 Edit.) , pag. 197
%P A. 30.11.1955 fil-kawza fl-ismijiet Parnis vs Vella noe (Kollez Vol: XXXIX.ii.764)
%2 Alpa — Mariconda Codice Civile Commentato (Libro I1) (22 Ediz., 2009), pagg. 2764 u 2794 (fdan il-kaz ghal tifsira rilevanti u
¢ara tal-kuncett ta’ ‘kawza gusta’)

danneggiata™®. Fit-tielet lok, ma hemm I-ebda indebitu fejn ikun hemm

hlas imnissel minn obbligazzjoni naturali. Lil hinn mic¢-Cirkostanzi u I-
fattispeci partikolari tal-kaz Ii I-Qorti sejra tistharrighom aktar tard, il-
hlasijiet li l-attrici tefghet fil-kont bankarju komuni kienu mahsuba fil-
gafas tar-relazzjoni bejnha u Il-imharrek, liema relazzjoni kienet miexja
wkoll lejn ir-rabta taz-zwieg, li tabilhaqq sehhet f'hajjet il-partijiet aktar il
quddiem (ghalkemm falliet wara ftit taz-zmien): dik ir-relazzjoni nisslet
obbligazzjonijiet reciproci li ntwerew meta I-partijiet fethu I-imsemmi kont
bankarju®*. Fir-raba’ lok, ma huwiex bizzejjed li jintwera li sar xi hlas
indebitu, imma jrid jintwera wkoll li dak il-hlas kien fir-rigward ta’ dejn li
ma jezistix: fil-kaz tal-kont bankarju kongunt, intwera li dan kien jintuza
ghal infieq iehor tal-partijiet u l-attrici nnifisha gieli nqdiet bil-fondi tal-
istess kont biex bihom xtrat affarijiet ghaliha stess. Fl-ahharnett, I-attrici
ma wrietx li ma kellhiex f'xi zmien utli rimedji ohrajn biex thares kif imiss
il-pretensjonijiet li hija gieghda tressaq fl-azzjoni taghha tal-lum®;

lIli ghalhekk, |-azzjoni attri¢i hija wahda ta’ radd lura ta’ hlas fil-qafas tar-
relazzjoni li kien hemm bejn il-partijiet fil-hajja personali taghhom.
Hawnhekk jidhlu fis-sehh l|-ewwel Zewd ecécezzjonijiet tal-imharrek.
Bihom huwa jghid li I-azzjoni mressga mill-attrici ma tistax tirnexxi
ladarba r-rabtiet ta’ bejniethom kienu mharsa bis-sistema ta’ komunjoni
tal-akkwisti. B’rabta ma’ dan, allura, jzid jghid (fit-tieni e¢cezzjoni tieghu)
li jekk kemm-il darba kien hemm tabilhaqq xi kreditu favur I-attri¢i, dan
ried jigi komputat fil-qafas tal-ezercizzju tal-likwidazzjoni shiha tal-
komunjoni tal-akkwisti, u wara li jitgies kollox ma’ kollox, u mhux biss il-
pretensjoni tal-attrici wahedha maqtugha minn kull konsiderazzjoni ohra;

llli 1-Qorti ma tahsibx li tista’ u jmissha tilga’ I-ewwel e¢¢ezzjoni, u dan
ghar-raguni ewlenija li |-hlasijiet li jiffurmaw il-mertu tal-azzjoni attrici ma
humiex marbutin mac-cirkostanza taz-zwieg celebrat, imma mar-
relazzjoni usa’ li |-partijiet kellhom sa minn gabel ma kienu zzewgu. Mill-
provi hargu li I-kont bankarju komuni ma nfetahx wara z-zwieg, imma
minn snin gabel, meta I-partijiet kienu ghadhom mexjin lejn iz-zwieg®.
Kemm hu hekk, I-attrici kienet bdiet tgieghed flejjes minn taghha fl-
imsemmi kont tista’ tghid hekk kif infetah u f'dak il-waqt (jekk kienet saret
kreditriéi tal-imharrek) ma kien ghad hemm l|-ebda “dejn tal-komunjoni™®’.
[I-fatt li, wara z-zwieg, il-partijiet haddmu s-sistema patrimonjali tal-
komunjoni tal-akkwisti, ma bidlitx il-fatt li I-hlasijiet li setghet ghamlet I-
attrici u I-benefic¢ji li sata’ ha minnhom I-imharrek kienu ghal kollox

% Cass. 26.10.1968 (Nru. 3592)

* Cass. 18.7.1950 (Nru. 1958) u b’mod partikolari ara Cass. 3.2.1975 (Nru. 389)

% Ara wkoll P.A. AE 9.1.2013 fil-kawza fl-ismijiet Giorgina Buhagiar vs Jane Falzon et (mhix appellata) ghal tifsira ¢ara ta’
Xinhuma Il-elementi tal-azzjoni taht I-art. 1028A u X’jigri jekk ma jirrizultawx I-elementi mitluba

% Dok “AM2”, fpagg. 49 sa 69 tal-process

Dok “AM1”, fpagg. 13 sa 48 tal-process

‘parafernali’, u dan aktar u aktar meta (jew jekk) intuzaw ghall-hlas ta’
gid tal-imharrek li kien u baga’ esklussivament parafernali ghalih®;

lIli ghalhekk, il-Qorti ma ssibx li I-ewwel e¢cezzjoni hija tajba u mhix sejra
tilgaghha safejn tghid li I-azzjoni attrici ma hijiex proponibbli sakemm
mibnija fuq dik ir-raguni msemmija mill-imharrek;

llli I-kwestjoni mnissla mit-tieni ecéezzjoni taghti hajja ghal aktar hsieb.
Ma jridx jintesa li r-raguni wahdanija li I-attri¢ci ssemmi fl-azzjoni taghha
biex titlob lura dak li hallset kienet li dawk il-flejjes hargithom biex
tithallas id-dar li I-imharrek kiseb qabel iz-zwieg fuq ismu u li kellha tkun
id-dar taz-zwieg taghhom. Dik I-ghazla tal-attrici tikkundizzjona u
tiddetermina s-siwi tal-azzjoni taghha u tistabilixxi wkoll il-parametri legali
li fughom tissejjes;

llli I-imharrek isostni t-tieni eécezzjoni tieghu billi jishaq® i |-
pretensjonijiet tal-attrici f'din il-kawza ma huma xejn aktar minn talba ta’
likwidazzjoni f'bi¢ca ta’ kreditu vantat minnha li jittanta jagbez il-process
ta’ likwidazzjoni shiha ta’ dak kollu li huma jippretendu fir-rigward ta’
xulxin. Huwa jichad |[|i s-sejbien tan-nullita’ taz-zwieg ixxolji
awtomatikament il-komunjoni tal-akkwisti, u ghalhekk jirrizultax jew le xi
kreditu favur I-attrici ma jnagqas xejn mill-fatt li trid issir il-likwidazzjoni
shiha tal-pretensjonijiet u I-gid ta’ dik il-komunjoni;

[lli, min-naha taghha, l-attrici twarrab din I-e¢¢ezzjoni billi tishaq i
ladarba z-zwieg taghha mal-imharrek kien annullat, dan gab mieghu
ukoll il-hall awtomatiku tal-komunjoni tal-akkwisti li seta’ kien hemm
bejniethom matul iz-zwieg, u li ghalhekk ma kien ghad hemm xejn
x'tillikwida minnha. |zzid tghid li, ibda biex, il-partijiet kienu ilhom i
gasmu kulma kellhom bejniethom, kemm gid mobbli u kif ukoll I-immobbli
wahdani (d-dar li nxtrat mill-imharrek) li kien bieghha gabel ma nfethet il-
kawza, u ghalhekk ma kien ghad fadal xejn aktar x’jinqasam bejniethom.
Ghalhekk, hija ttemm tghid™ Ii ladarba tinhall il-komunjoni tal-akkwisti
jekk jibga’ xi gid komuni dan ikun imhares mid-dispozizzjonijiet tal-ligi li
tirrigwarda |-komproprjeta’;

[l I-Qorti tqis li din I-e¢¢ezzjoni hija tajba u li r-ragunament maghmul mill-
imharrek jagbel mal-ligi. Min-naha I|-ohra, xi sottomissjonijiet maghmula
mill-attrici ma jistghux jintlagghu bhala tifsira tajba u la tal-ligi u lanqas
tal-mod tajjeb kif titfisser;

% Art. 1329(1) tal-Kap 16
% Nota ta’ Sottomissjonijiet tieghu fpag. 248 tal-process
“ Nota ta’ Sottomissjonijiet taghha fpag. 241 tal-process

lli minkejja li nghad dan, xorta wahda ma jfissirx li I-Qorti ma ghandhiex
tistharreg is-siwi tal-kaz tal-attrici. Dan qieghed jinghad ghal zewg
ragunijiet ewlenin; |-ewwel wahda hi minhabba I-fatt li ma ntweriex li
bejn l-attrici u I-imharrek kien ghad fadal tabilhaqq xi §id iehor tal-
komunjoni li ma kienx ghadu gie likwidat u magsum bi gbil bejniethom;
fit-tieni lok, ghaliex minkejja li I-imharrek, waqt I-ghoti tax-xhieda tieghu,
gal li huwa kellu pretensjonijiet kontra I-attrici, dan baga’ ma
iddeducihom qatt bi pro¢eduri gudizzjarji. Hemm jew m’hemmx
pretensjonijiet tal-imharrek, din il-Qorti ma tista’ bl-ebda mod tgishom
(bla ma tkun gieghda tiddecidi extra petita) ghaliex ma saret |-ebda talba
rikonvenzjonali mill-imharrek f'dan ir-rigward jew li b’xi mod bihom tista’
ssir xi tpacija mal-pretensjonijiet tal-attrici (u allura tkun gieghda tiddecidi
ultra petita). F’dan ir-rigward, I-argument tal-attrici ghandu jipprevali;

[lli, lil hinn minn dawn il-konsiderazzjonijiet kollha, jifdal I-istharrig li I-
Qorti trid taghmel dwar dak Ii tippretendi I-attrici u dwar jekk dik il-
pretensjoni hijiex tabilhaqq pruvata kif titlob il-ligi;

llli jerga’ jinghad li I-attrici titlob il-likwidazzjoni ta’ hlasijiet li hija tghid li
saru biex inkisbet id-dar. Dan ifisser li I-Qorti ma tistax tqis I-ebda raguni
ohra, u wkoll li I-attri¢i trid turi li dawk il-hlasijiet saru sewwasew ghar-
raguni li tghid hi;

llli t-tezi tal-imharrek donnha hi li, I-flus li I-attri¢i tefghet fil-kont komuni
kienu flejjes mahsuba ghall-ghixien taghhom ta’ kuljum, u mhux
minhabba r-rabta tal-hlas tas-self moghti mill-Bank ghax-xiri tal-post*..
[l-post huwa ¢id parafernali, ammess bhala tali mill-attrici wkoll, u
ghalhekk ma kien hemm qatt rabta jew sehem fdawk il-hlasijiet.
Jargumenta wkoll li l-attri¢i nnifisha wzat mill-flejjes mitfughin fil-kont
bankarju komuni ghall-htigijiet taghha, ukoll sa minn qabel iz-zwieg.
Hemm imbaghad I-insistenza tieghu li huma kienu ilhom jghixu flimkien
sa minn qabel iz-zwie§ u li kien dan il-ghan veru tal-ftun tal-kont
bankarju kongunt, u mhux specifikatament il-hlas tas-self marbut max-
xiri tal-post. Biex ixejjen wiehed mill-argumenti ewlenin tal-attri¢i jghid li
s-somma |i huwa kien stgarr li [-attrici ghandha tiehu kienet
tirrapprezenta sehemha mil-likwidazzjoni tal-komunjoni tal-akkwisti fil-
process tal-firda personali ta’ bejniethom®, u mhux bhala stqarrija ta’ xi
jedd taghha ghall-kumpens minhabba li harget flus ghall-kisba tad-dar;

! Xhieda tieghu fpag. 211
2 Xhieda taghha k/ez 12.3.2007, fpag. 194

[lli, min-naha I-ohra, I-ittra elettronika tal-imharrek bl-istqarrija li huwa jaf
li ghandu jhallas Lm 9000 u l-istanding order regolari u b’ammonti fissi
kull xahar jistghu jaghtu 'l wiehed X’jifhem li kien hemm rabta max-xiri tal-
post. Ix-xhieda moghtija mill-avukat Valletta®® tista’ tixhet dawl fuq I-
ghan veru tal-ammissjoni tal-imharrek dwar il-flus li stgarr li kellu jrodd
lura lill-attriéi. Barra minn hekk, hareg éar mix-xhieda* li I-hlasijiet
ratejali lill-Bank biex jingata’ s-self kien isir mill-kont kongunt li I-partijiet
kellhom flimkien;

i meta wiehed iqabbel dawn ir-rispettivi qaghdiet tal-partijiet, ma
ghandux ghax idum ma jintebah bin-nugqas ta’ gbil bejn il-wahda u I-
iehor. F’dan ir-rigward, il-Qorti ssib quddiemha zewg verzjonijiet tista’
tghid irrikonciljabbli;

[lli I-Qorti tqis li, ghalkemm il-grad ta’ prova fil-pro¢ediment civili mhuwiex
wiehed tassattiv dags dak mistenni fil-pro¢ediment kriminali, b’dagshekk
ma jfissirx li |-provi mressqga jridu jkunu angas b’sahhithom. Il-prova
mistennija fil-gasam tal-procediment Ccivili ma tistax tkun semplici
supposizzjoni, suspett jew kongettura, imma prova li tikkonvinci lil min
irid jaghmel gudizzju®. |zda huwa ammess li “fkawza éivili d-dolo jista’
Jigi stabbilit anke permezz ta' presunzjonijiet u ndizji, purke’ s'intendi
Jkunu serji, precizi u konkordanti, b'tali mod li ma jhallu I-ebda dubju fmin
hu msejjah biex jiggudika*®;

[l minbarra dan, il-parti attrici ghandha I-obbligu li tipprova kif imiss il-
premessi ghat-talbiet taghha b’'mod li, jekk tonqos li taghmel dan,
iwassal ghall-helsien tal-parti mharrka®’. |Il-fatt li |-parti mharrka tkun
ressqet verzjoni li ma tagbilx ma’ dik imressqa mill-parti attri¢i ma jfissirx
li [-parti attrici tkun nagset minn dan I-obbligu, ghaliex jekk kemm-il darba
I-provi cirkostanzjali, materjali jew fattwali jaghtu piz lil dik il-verzjoni tal-
parti attrici, il-Qorti tista’ taghzel li toqghod fugha u twarrab il-verzjoni tal-
parti mharrka. Min-naha l|-ohra, il-fatt li I-parti mharrka ma tressaqgx provi
tajba jew ma tressaq provi xejn kontra |-pretensjonijiet tal-parti attrici, ma
jenlisx lil din milli tipprova kif imiss l-allegazzjonijiet u I|-pretensjonijiet
taghha®;

lli huwa ghalhekk li I-ligi torbot lill-parti fkawza li tipprova dak li tallega®
u li taghmel dan billi tressaq |-ahjar prova®. lzda dak li jghodd fkawza

3 Xhieda tieghu 12.3.2007, fpag. 202 talpprocess

* Xhieda ta’ Catherine Fenech 21.2.2007, fpag. 176

** Ara P.A. DS 13.2.2001 fil-kawza fl-ismijiet Nancy Caruana vs Odette Camilleri (mhix pubblikata, imma fdan ir-rigward,
konfermata mill-Qorti tal-Appell fis-27.2.2004) .

6 p.A. PS 28.4.2003 fil-kawza fl-ismijiet Emanuel Ciantar vs David Curmi et (konfermata mill-Qorti tal-Appell fid-19.6.2006)
T App. Inf. JSP 12.1.2001 fil-kawza fl-ismijiet Hans J. Link et vs Raymond Meréieca

“8 App. Inf. PS 7.5.2010 fil-kawza fl-ismijiet Emanuel Ellul et vs Anthony Busuttil

“ Art. 562 tal-Kap 12

mhuwiex |-ghadd tax-xhieda mressqga ghaliex “il-fatt i xhieda jkunu gew
prodotti minn parti partikolari fkawza ... certament ma jfissirx li I-Qorti
hija marbuta li temmen b’ghajnejha maghluqa, jew li temmen aktar, dak
kollu li dawn ix-xhieda jghidu ‘favur’ il-parti. Fuq kollox, ix-xhud ma jigix
prodott biex jixhed ‘favur’ parti jew ‘kontra’ ohra, imma jigi prodott biex

jghid il-verita’, il-verita kollha, u xejn angas minn dik il-verita’ kollha™*;

llli 1-Qorti tqis li, izda, bhalma jigri f'kazijiet bhal dawn, il-verzjonijiet tal-
partijiet u ta’ dawk li setghu nvoluti maghhom ikunu tabilfors mizghuda
b’doza qawwija ta’ apprezzament suggettiv ta’ dak li jkun gara. Il-Qorti
tithem li kull parti jkollha t-tendenza li tpingi lilha nnifisha bhala I-vittma u
I-parti I-ohra bhala I-hatja, u dan jghodd ukoll ghall-verzjonijiet li jaghtu
dawk il-persuni |-ohrajn li jkunu b’xi mod involuti fl-episodju. Huwa d-
dmir tal-Qorti li tgharbel minn fost dawn il-verzjonijiet kollha u minn provi
indipendenti |i jistghu jirrizultaw il-fatti essenzjali li jistghu jghinuha tasal
biex issib x’kien li tassew gara u kif imxew |-affarijiet;

[lli I-Qorti tithem li, fil-kkamp Civili, il-piz probatorju mhuwiex dak ta’ provi lil
hinn mid-dubju ragonevoli®>.  1zda fejn ikun hemm verzjonijiet li
dijametrikament ma jagblux, u li t-tnejn jistghu jkunu plawsibbli, il-
prinCipju ghandu jkun li tkun favorita t-tezi tal-parti li kontra taghha tkun
saret |-allegazzjoni®®. Ladarba min kellu I-obbligu li jipprova dak li jallega
ma jsehhlux iwettaq dan, il-parti I-ohra m’ghandhiex tbati tali nuggas u
dan bi gbil mal-prinéipju li actore non probante reus absolvitur®*. Min-
naha l-ohra, mhux kull konflitt ta’ prova jew kontradizzjoni ghandha
twassal lil Qorti biex ma tasalx ghal decizjoni jew li jkollha ddur fuq il-
prinCipju li ghadu kemm issemma. Dan ghaliex, fil-qasam tal-azzjoni
civili, I-kriterju li jwassal ghall-konvin¢iment tal-gudikant ghandu jkun li I-
verzjoni tinstab li tkun wahda li I-Qorti tista’ toqghod fugha u i tkun
tirrizulta bis-sahha ta’ xi wahda mill-ghodda proc¢edurali li I-ligi tippermetti
fil-process probatorju®. Fit-twettiq ta’ ezeréizzju bhal dak, il-Qorti hija
marbuta biss li taghti motivazzjoni kongruwa li tixhed ir-ragunijiet u I-
kriterju tal-hsieb li hija tkun haddmet biex tasal ghall-fehmiet taghha ta’
gudizzju fuq il-kwestjoni mressga quddiemha®;

llli meta qieset dawn il-konsiderazzjonijiet ghaqglija u stabiliti u
geghdithom fid-dawl tal-fatti li johorgu mill-atti tal-kawza, il-Qorti tasal

%0 Art. 559 tal-Kap 12 ]

L App. Civ. 19.6.2006 fil-kawza fl-ismijiet Emanuel Ciantar vs David Curmi et

2 App. Inf. PS 7.5.2010 fil-kawza fl-ismijiet Emanuel Ellul et vs Anthony Busuttil

%% Ara, per ezempju, P.A. NC 28.4.2004 fil-kawza fl-ismijiet Frank Giordmaina Medici et vs William Rizzo et

% Ara, per ezempju, P.A. LFS 18.5.2009 fil-kawza fl-ismijiet Col. Gustav Caruana noe et vs Air Supplies and Catering Co.
Ltd.

% App. Civ. 19.6.2006 fil-kawza fl-ismijiet Emanuel Ciantar vs David Curmi noe

% App. Inf. 9.1.2008 fil-kawza fl-ismijiet Anthony Mifsud et vs Victor Calleja et

ghall-fehma li I-attri¢i nagset li turi b’mod tajjeb li I-flejjes li hija ghaddiet
mill-kont bankarju taghha ghal gol-kont bankarju komuni kien tabilhaqq
mahsub biex ihallsu d-dejn li kien dahal ghalih I-imharrek biex inkisbet id-
dar li fiha kienu ghamlu xi zmien jogoghdu flimkien;

[lli fl-ewwel lok, il-flus mill-kont tal-attrici kienu jitgieghdu go kont bankarju
komuni li hija kellha wkoll is-setgha li tikkontrolla u tiehu minnu. Fit-tieni
lok, id-Dokument “AM4”" ma jistax ikun prova konklussiva li |-hlasijiet i
nhargu mill-kont tal-attri¢i kienu jmorru kollha u bla mittiefsa biex ihallsu
lill-bank li kien silef il-flus lill-imharrek: kulma juri dak id-dokument (u
huwa sintesi fidila u korretta ta’ dak li kien isir bejn il-kont bankarju tal-
attrici u |-kont bankarju komuni tal-partijiet) huwa I-korrelazzjoni bejn it-
trasferimenti. Hadd ma jmieri li tabilhaqq sar hekk, imma dan ma jurix li
dawk il-flejjes intuzaw biex jithallas is-self. Fit-tielet lok, meta wiehed
igabbel I-ammonti li I-attrici tefghet fil-kont bankarju komuni mal-hlasijiet
tas-self lill-bank (Lohombus) wiehed ma jsibx gbil mal-ammonti trasferiti.
L-istanding order mal-Lohombus kien ta’ mija u sitta u hamsin lira Maltija
(Lm 156) kull xahar u hekk jidher li dejjem baga’. Min-naha taghha, I-
attri¢i kienet titfa’ mija u hamsa u ghoxrin Lira Maltin (Lm 125) kull xahar.
Hija qatt ma fissret ghaliex kienet tgieghed dak I-ammont u wisq angas
x’rabta kellu mas-sehem li suppost refghet mill-istess hlasijiet. Langas
ma fissret kif u ghaliex, minkejja li r-rata tal-hlasijiet ma’ Lohombus
bagghet ma nbidlitx, b’sehh minn Mejju tal-2000°® I-attriéi bdiet tgieghed
fil-kkont bankarju komuni s-somma ta’ mitejn u hames Liri Maltin (Lm 205)
kull xahar bi standing order u dan minflok is-somma li kienet tgieghed
gabel. Fir-raba’ lok, |-“istqarrija” jew ammissjoni tal-imharrek dwar is-
somma ta’ disat elef Lira maltin (Lm 9,000) li tohrog mill-ittra elettronika li
baghtilha fl-4 ta’ Jannar, 2002°°, ma turix konklussivament li dik kienet
marbuta mal-hlas lura ta’ xi versamenti jew hlasijiet maghmulin mill-attrici
kontra s-self tal-bank ghax-xiri tad-dar. Jidher li dak id-dokument jirreferi
ghal “all your points” u kien jaqa’ fuq l-attrici li turi li dak I-e-mail i
baghtilha |-imharrek (u li jidher li kien qgieghed iwiegeb sensiela ta’
proposti li sarulu mill-attri¢i) kien jirreferi ghall-pretensjoni specifika tar-
rifuzjoni marbuta mal-hlas tas-self bankarju ghax-xiri tad-dar. FI-
ahharnett, mid-dokument tal-movimenti tal-kont bankarju komuni johrog
¢ar li I-fondi ta’ §o fih kienu jiehdu hsieb il-hlas ta’ aktar minn dejn wiehed
u minnu wkoll kien isir gbid ta’ flejjes ghal ghanijiet ohrajn ovviji li ma
kinux marbuta mal-hlas tas-self tax-xiri tad-dar;

" F'pagg. 71 — 2 tal-process

% Dok “JBC”, fpagg. 123 sa 130 tal-process (li fid-dokument “AM2” I-attrici nnifisha tindikahom bhala I-hlasijiet li saru minnha
ghal gol-kont bankarju komuni, ara pagg. 68 — 9 tal-process)

® Dok “AM3”, fpag. 70 tal-process

llli, ghall-Qorti, dawn i¢-cCirkostanzi kollha jimmilitaw sewwa kontra t-tezi
tal-attrici u jaghtu raguni ghat-tezi tal-imharrek li din il-Qorti tista’ togghod
fugha;

lIli ghalhekk, il-Qorti ma ssibx Ii I-attrici wrietha tajjeb bizzejjed li ghandha
tilga’ I-ewwel talba taghha, kif maghmula;

llli ladarba t-talbiet |-ohrajn isegwu w jiddependu mill-ewwel wahda,
langas dawn ma jistghu jintlagghu;

Ghal dawn ir-ragunijiet il-Qorti gieghda taqta’ u tiddeciedi |-kawza billi:

Tichad l-ewwel talba attrici billi mhijiex misthoqgqa fil-fatt u langas fid-
dritt;

Ghalhekk tichad ukoll it-talbiet attrici I-ohrajn minhabba |li dawn huma
konsegwenzjali ghall-ewwel talba;

Tilqa’ t-tieni eccezzjoni tal-imharrek; u

Tordna lill-attrici li thallas I-ispejjez tal-kawza.

< Sentenza Finali >

